
Шырын – ашымаған, бірақ ашуға бейім, сапалы піскен, жаңа піскен
немесе таза сақталған жемістер мен көкөністердің жеуге жарамды бөлігінен
физикалық әсер ету жолымен алынған, онда физикалық алу тәсілінің
ерекшеліктеріне сәйкес тамақ құндылығы, физикалық-химиялық және
органолептикалық, аты бірдей жемістер мен көкөністерге тән қасиеттері
сақталған, иондаушы сәулелену өңдеуден басқа, физикалық тәсілдермен
консервіленген, тамаққа тікелей тұтынуға, сондай-ақ тамақ азық-түлігінің
құрамдас бөлігі ретінде қолдануға арналған сұйық өнім. Тікелей алынатын
шырындарды пайдаланар алдында консервілеуге ұшырауы
мүмкін. Жеміс-жидек және көкөніс шырындарында нәрлі заттар көп және
оларды ағза оңай сіңіреді. Тамақта витамин тапшы болатын қыс пен ерте
көктем айларында жеміс және көкөніс шырындары, әсіресе балалар үшін өте
бағалы тағам болып табылады.

Шырынның құрамында жас өнімнің қасиеттері толық сақталады, ал
олардың кейбіреулерінің дәмі мен жұғымдылығы, қант қосудың нәтижесінде,
айтарлықтай жақсарады. Әсіресе, жемістерден жұмсақ етімен қоса жасайтын
шырындар бағалы (мысалы, өрік, шабдалы, қара өрік, томат т.б.). Мұндай
шырындар басқа қасиеттерімен қоса ішектің жұмысын жақсартады.s
мемлекеттік өндірушілер қамтамасыз етеді. Қазақстанда шырындарды
2000-нан астам ірі және орташа кәсіпорындар өндіріп шығарады. Олардың
ішінде ең ірі Raimbek Bottlers  компаниясы болып табылады.

Қазақстанның нарығында әр түрлі ел-өндірушілердің шырындарының
көптеген түрлері көрсетілген, оның ішінде - 49% Қазақстан өндірушілері.
Шырындардың импорттаушыларының 30% Ресей Федерациясы, 6,8%
Украина, 4% Тәжікстан құрайды.



Диаграмма бойынша көрсетілгендей Қазақстанның тұтынушыларының
арасында жалпы шырындардың ішінен алма шырындары барлық уақытта
үлкен сұранысқа ие.

Алма шырынының энергетикалық құндылығы орташа шамамен 46 ккал
құрайды. Алма шырыны адам ағзасын ауыр металдардан тазартуға, қан
бұзылу және жүрек ауруларын емдеуге әсері жоғары болады. Алма шырыны
қантқа, пектин заттарына және минералды тұздарға (әсіресе темір тұзына) бай.
Алма шырынының МЕМСТ бойынша сақталу мерзімі 12 айдан аспауы тиіс
және тұтыну ыдысында  шырындар үшін: өнімнің атауы, ингредиенттер
немесе оларды қолданған жағдайдағы қоспалар (мысалы: «Құрамы: томат
шырыны, тұз», «Құрамы: алма шырыны, қант»; ) көрсетілуі тиіс.

Алма шырыны ағзаға оңай сіңімді көмірсуларымен, қанттылығы мен
органикалық қышқылдарымен өте бай, құрамында ақуыз, май, тағамдық
талшықтар (пектин заттары), крахмал және көп минералды заттар, витаминдер
кездеседі.

Алмада және алма шырынында басқа жемістер мен жеміс шырындарына
қарағанда минералды заттар көп кездеседі: макроэлементтер - кальций,
магний, натрий, калий, фосфор, хлор, күкірт; микроэлементтерден – темір,
мырыш, йод, мыс, марганец, хром, фтор, молибден, бор, ванадий, алюминий,
кобальт, рубидий, никель болады. Алманың құрамындағы пектин ішектің
жұмысын жақсартады, мидың жасушаларының бұзылуынан қорғайды, және
де аса қауіпті Альцгеймер ауруына шалдығудан алдын алады. Тышқандарға
жасалған эксперимент бойынша алма шырыны тотықтырғыш процесстерден
мидың торларын қорғайтынын көрсетті,күйзеліс кезінде болған жағдай-бұл
оның мықты антиоксидант сипаттамасын айтады. Алма шырынын күніне 300
граммын ішу жеткілікті, себебі ол бас миы тамырының склерозынан
сақтайды. Алма шырыны табиғи қанттармен және органикалық
қышқылдармен бай болғандықтан, бізге ауыр жұмыстардан кейін ағзаның
қалпына келуіне көмектеседі. Алма шырының қолдануына қарсы көрсетулер
аз: шырынның қышқылдығының жоғары болуы асқазан-ішек ауруларын
қоздырады, мысалы гастрит; қызыл жемістерге аллергияда, сонымен қатар
жеке тасымалданғыштықта қышқыл-тәтті сұрыпталған алма шырынын ішуге



болмайды. Қанттың көп болуына байланысты оны диабет ауруына шалдыққан
адамдарға және де семіздікпен күйзелетін адамдарға қолданбаған жөн.

Елімізде алма шырындары өнімінің 20-ға жуық маркалары белгілі.
Жұмыстың бірінші сатысында біз Астана қаласының ірі супермаркеттерінің
бірінде сатылатын алма шырындарының тізімін қарап шықтық, олардың
ішінен 28 марка таңдалып алынды. Алма шырындарының құрамын анықтамас
бұрын, 50 студенттің арасында сауалнама өткізілді. Сауалнаманың
нәтижелерін талдай отырып, біз алма шырынының құрамын зерттеу үшін ең
көп дауысқа ие болған келесі бал шырындарды таңдап алдық: 1) Фруктовый
сад (өндіруші РФ), 2) Piko (өндіруші ҚР), 3) Naturalis (өндіруші Молдова
Республикасы). Аталған алма шырындары келесі парамертлер бойынша
тексерілді:

 рН-метрмен жалпы қышқылдығын, рН шамасын;
 органикалық қышқылдардың жалпы мөлшерін (%) титриметриялық

әдіспен;
 қанттылығын ареометр көмегімен;
 құрғақ заттың үлесін гравиметриялық әдіспен анықтадық.
Алма шырындарының жалпы қышқылдықтарын рН-метрмен өлшеп

анықтадық. Алма шырындарының қалыпты жағдайдағы  рН шамалары 3,0 –
4,5 аралықта жатады. Кестеде көрсетілгендей зерттеуге алынған алма
шырындарының рН көрсеткіштері стандарттық мәндерге сәкес болып шықты.

Алма шырындарының құрамындағы органикалық қышқылдардың
(алма, шарап, лимон қышқылдары) жалпы мөлшерін (X, %) алкалиметрия
титрлеу әдісімен анықтадық. Консервіленген, қалпына келтірілген жеміс
шырындары үшін МЕМСТ № Р52186 бойынша алма шырындардың
құрамындағы қышқылдардың жалпы мөлшері 0,3 – 1,4% құрайды. Аталған
алма шырындарының жалпы қышқылдықтары стандарттық мәндерге сай
келді. Алма шырындарының құрамында кездесетін органикалық қышқылдар
ағзаның жасушаларындағы энергияның алмасуына ықпалды әсер етіп,
метоболизм процестерін тездетеді.

Алма шырындағы қанттың жалпы мөлшері оның меншікті салмағы
бойынша анықталады және қанттың мөлшері шырынның тығыздығына
тәуелді. Қалыпты жағдайда алма шырынының құрамында қанттың мөлшері
7–12% құрайды екен. Зерттелген шырындардың барлығы стандарттық
мәндерге сай келді.

Алма шырындарының құрамында құрғақ заттардың үлесін гравиметрия
әдісімен анықтадық. Шырынның құрғақ қалдығы бастапқы шырынның өзіндік
құрғақ заттарының және өндірістік қоспалардан құралады. Құрғақ қалдықты
мына формуламен есептедік:

мұндағы 1m – кептіргенге дейінгі өлшендінің бастапқы массасы; 2m –
кептіргеннен кейінгі өлшендінің массасы.

Консервіленген, қалпына келтірілген жеміс шырындары үшін МЕМСТ
№ Р52186 бойынша алма шырындарының құрамында құрғақ заттардың үлесі



11,2 %-дан кем болмауы тиіс.  Зерттеуге алынған шырындардың барлығы
мемлекеттік стандартқа сай болып шықты.

Қорытындылай келе зерттеуге алынған алма шырындардың ішінде
қышқылдығы орташа және қанттылығы төмен "Фруктовый сад"  бал шырыны,
ал құрғақ заттар үлесі көп "Naturalis" бал шырыны екенін анықтадық.
Зерттеуге таңдалынып алынған шырындардың құрамын анықтау нәтижесінде
шырынның қышқылдығы, қанттылығы, құрғақ заттар үлесі мемлекеттік
стандартқа сай көрсеткіштерді көрсетіп, ешқандай ауытқу байқалмағанына
көз жеткіздік.

